
GOHČČUN NSR 2022 RIIKAČOAHKKIMII  
  
NSR riikastivra bovde NSR:a 47. jahkečoahkkimii Scandic Altas Čakčamánu 23-25. 

Beivviid gos gieđahallat áššemearrádusaid.   

Paragráfat mat dás namuhuvvojit leat NSR:a gustovaš mearrádusat maid sáhtát lohkat 
ollislaš hámis dás.  

DEHÁLAŠ ÁIGEMEARIT SÁTTAGIIDDA JA OASÁLASTIIDDA:  
  

Borgemánu 9. beaivi: Báikkálašsearvvis sávaldat mearrádusrievdadeapmái, čuovvu § 22  

Borgemánu 24. beaivi: Áššelistu gárvvis riikastivrras, čuovvu § 6.6   

Čakčamánu 9. beaivi: Fápmudusskovit báikkálašservviiguin  

Čakčamánu 15. beaivi: Áššebáhpárat gárvásat riikastivrras, čuovvu § 6.6   

Čakčamánu 19. beaivi: Cealkámušat galget sisa   

Čakčamánu 23-25. beivviid: NSR riikačoahkkin, Scandic Alta    

  

ÁŠŠELISTU JA ÁŠŠEDOKUMEANTTAT  

Riikkastivrra evttohan riikkačoahkkináššelistu galgá § 6.6 mielde leat gárvvis maŋemustá 

golggotmánu 31. beaivvi. Riikkačoahkkin sáhttá ieš dábálaš eanetloguin § 6.4 mielde 

rievdadit áššelisttu.  

Áššebáhpárat almmuhuvvojit organisašuvdnii dađistaga go ođđa áššit dahje dehálaš 

dieđut almmuhuvvojit, sihke neahttasiidui www.nsr.no'ii, e-poastta ja NSR facebookjoavkku 

bokte. Maŋemus áigemearri almmuhit áššebáhpiriid lea § 6.6 mielde gártá čakčamánu 23. 

beaivvi. NSR njuolggadusat eai regulere báikkálašservviid dahje miellahtuid 

vejolašvuođaid ovddidit áššiid earret dan ahte riikkačoahkkin sáhttá ieš rievdadit áššelisttu, 

geahča bajábealde. Ávžžuhit almmatge organisašuvnna nu jođánit go vejolaš dieđihit 

čállingoddái áššiid maid háliidit gieđahallat riikkačoahkkimis.  

 

VÁLGA, CEALKÁMUŠAT JA NJUOLGGADUSAID RIEVDADEAPMI  
Válgalávdegoddi sádde sierra reivve organisašuvdnii luohttámušdoaimmaid válggaid birra 

maid riikkačoahkkin galgá čađahit § 6.4 mielde. Vuolemusas dán NSR neahttasiiddus 

oaidnibehttet geat dál leat válgalávdegotti áirasat. Riikkastivrra, nuoraidlávdegoddi ja SOL- 

stivra leat buohkat válggas. Dasa lassin galgá válljejuvvot ođđa válgalávdegoddi ja 

dárkkistan-/fápmuduslávdegoddi NSRa 2022 riikkačoahkkimii.  

§ 20 bokte lea vejolaš rievdadit njuolggadusaid. Báikkálaš servviid áigemearri buktit 

rievdadusárvalusaid lea Borgemánu 18. Beaivvi.   

https://nsr.no/wp-content/uploads/2021/04/NSRs-vedtekter-2020.pdf
https://nsr.no/wp-content/uploads/2021/04/NSRs-vedtekter-2020.pdf
http://www.nsr.no/
http://www.facebook.com/nsrorg
https://nsr.no/aktuelt/LM22

Cealkámušat (gohčoduvvojit riikkačoahkkincealkámuššan paragráfas 6.4) ávžžuhuvvojit 

sáddejuvvot čállingoddái mii fuolaha ahte cealkámušárvalus jorgaluvvo sámegillii ja 

dárogillii.  

SÁTTAOLBMOT JA FÁPMUDUSAT   
  

NSR:a báikkálašsearvi sádde sáttatolbmuid jahkečoahkkimii § 6.2 olis. Báikkálašservviid 

miellahttologut 2020 ja 2021:s lea dárkkistuvvon Enter Revisjon Finnmark AS:s ja lea 

loahpalaš. Oktiibuot sáhttet 80 sáttatolbmo oasálastit jahkečoahkkimii olláslaš 

vuoigatvuođaiguin 2022:s. Báikkálašservviid sáttatolbmot galget lihkká leat deavdán 

jahkeraportaskovi ja sádden jahkečoahkkinbáhpáriid. Fápmudusskovvi sáttatolbmuide 

maid sáddejuvvo báikkálašservviide primo čakčamánus ja galgá čállingoddát sáddejuvvon 

devdon ja vuolláičállon hámis ovdal bearjadaga čakčamánu 9. beaivvi.  
      

EARÁ OASSEVÁLDIT/OVDDASTEADDJIT  
§ 6.3 geatnegahttá riikkastivrra, NSR-N, SOL, válgalávdegotti ja NSR sámediggejoavkku 

searvat  

riikkačoahkkimiidda. Dáid stivrraid ja lávdegottiid miellahtuin lea sárdnun- ja  

evttohanvuoigatvuohta, muhto ii leat jienastanvuoigatvuohta. Riikkačoahkkima 

šiehtadallamat leat nugo dábálaččat rahpasat NSR buot miellahtuide, eará gussiide ja 

áiciide.  

 

MIELLAHTTODIVA   
  

Buot riikkačoahkkinoasseváldit ja áirasat eará ge riikkačoahkkinválljejuvvon lávdegottiin ja 

stivrrain galget máksán 2022 miellahttodivvaga ovdal riikkačoahkkima.  

GAŽALDAGAT  

Gažaldagat jahkečoahkkima ektui sáhtát sáddet čállingoddái mailii: nsr@nsr.no dahje 
telefovdna bokte: +47 950 18 809   

Gažaldagat áššelistui dahje áššebáhppáridda sáddet Vidar Andersenii mailla bokte: 
vidar@nsr.no dahje telefovdna bokte + 47 952 28 468 

 

Buresboahtin riikkačoahkkimii!  

  

  

Dearvvuođaiguin 

/sign./             

Vidar Andersen             

Jođiheaddji           
  

 

 

MIELDDUS:   

1. Báikkálaš servviid miellahttulogut ja gaskaboddosaš áirrasjuohku.  

Áirrasjuohku meroštallojuvvo njuolggadusaid § 6.2 mielde ja lea guovtti maŋimuš 

jagiid miellahttulohku gaskaámearri mii biddjo vuođđun. 

2. Fápmudusskovvi 

